
  
 

 
 
 
 
 
 
 
 
 
 
 
 

12:00, 22 чэрвеня – жыхары Асіповіцкага раёна 
даведаліся пра пачатак вайны. 

23–25 чэрвеня – райваенкамат арганізавана правёў 
мабілізацыю ваеннаабавязаных. 

Ноч з 22 на 23 чэрвеня – першыя ўдары нямецкай 
авіяцыі па Асіповіцкім чыгуначным вузле і ваенным 
гарадку. 

30 чэрвеня – гітлераўцы занялі горад Асіповічы. 
2 ліпеня – акупіраваны ўвесь Асіповіцкі раён. 
Пачатак ліпеня – ў Асіповічах створана яўрэйскае 

гета. 
Ліпень – расстрэл у Лапіцкім лесе. 
З 9 ліпеня Асіповіцкі падпольны райком КП(б)Б 

стаў баявым штабам па арганізацыі і кіраўніцтве 
падполлем і баявымі дзеяннямі партызан у раёне. 

Ліпень–верасень – ў раёне створана 6 дыверсійна-
разведвальных груп. 

Сярэдзіна жніўня – у ваколіцах вёскі Лочын 
з’явіліся першыя партызаны. 

11 кастрычніка – расстраляна дарослае 
працаздольнае насельніцтва Асіповіцкага гета. 



 

 

 

 

 

 

 

 

 

 

 

 

 

 

 

 
пачатак года – у раёне дзейнічаюць 10 партызанскіх 

груп. 
7 студзеня – першая карная аперацыя ў вёсцы Лочын. 
люты – карная аперацыя ў вёсцы Пагарэлае. 
5 лютага – яўрэйскае гета ў Асіповічах ліквідавана. 
май – карная аперацыя ў вёсцы Ясень 
ліпень – партызанскі атрад М. П. Каралёва ўключаны ў 

склад Клічаўскага аператыўнага цэнтра як атрад № 210. 
верасень – па заданні ЦК КП(6)Б у размяшчэнне 

асіповіцкіх партызан прыбыла конная група А. К. 
Флегантава, якая аказала вялікую дапамогу 210-му 
атраду. 

22 верасня – Бабруйскім міжрайкомам быў 
зацверджаны Асіповіцкі падпольны РК КП(б)Б (сакратар 
Рувім Хаімавіч Голант) і некалькі пазней Асіповіцкі 
падпольны РК ЛКСМБ (сакратар Іван Гнядзько). 

10 кастрычніка – райком зацвердзіў падпольную 
арганізацыю на чыгуначным вузле станцыі Асіповічы. 

27 лістапада — Асіповіцкі РК КП(б)Б вынес рашэнне аб 
выданні раённай падпольнай газеты «За Советскую 
Родину» (рэдактар Павел Васільевіч Трацэўскі). 

 



 

 

 

 

 

 

 

 

 

 

 

 

 

 
 
 
 
студзень – спалены вёскі Бортнае, Май, Макаўе, Чарот, 

Асавок, Брыцалавічы, Буда, Вярбілава, Вялікая Гарожа, Мяжное, 
Гоманаўка, Лучыцы, Максімаўка, Малая Гарожа, Ражышча. 

20 студзеня – партызанскі атрад № 210 увайшоў галоўным 
атрадам у 1-ю Асіповіцкую брыгаду. 

май – спалены вёскі Весялова, Лочын, Лазовае. 
чэрвень – спалены вёскі Асяродак, Прудзішча, Слабада. 
ліпень – 1-я Асіповіцкая партызанская брыгада была 

пераўтворана ў Асіповіцкую ваенна-аператыўную групу (ВАГ) 
пад камандаваннем М. Каралёва. 

6 ліпеня – райком зацвердзіў падпольную арганізацыю ў г. 
Асіповічы. 

30 ліпеня — на чыгуначнай станцыі Асіповічы Фёдар 
Андрэевіч Крыловіч правёў буйную дьшерсію, у выніку якой 
знішчаны 4 варожыя эшалоны, у т.л. 1 з новымі танкамі «тыгр» і 
бронемашынамі. 

жнівень – спалена вёска Старонка. 
верасень – карныя органы нанеслі ўдар па Асіповіцкім 

падполлі. 
16 верасня – пастанаўленнем Савецкага ўрада за 

арганізатарскія здольнасці, паспяховае правядзенне баявых 
аперацый у тыле ворага Мікалаю Піліпавічу Каралёву было 
прысвоена воінскае званне генерал-маёра. 

кастрычнік – спалена вёска Пабокавічы.  
снежань – спалена вёска Лука. 



 

 

 

 

 

 

 

 

 

 

 

 

 

 

 

 

 
1 студзеня – Указам Прэзідыума Вярхоўнага Савета 

СССР за выключныя заслугі ў развіцці партызанскага 
руху ў раёне, асабісты гераізм і адвагу ў баявых 
аперацыях «рэйкавай вайны» Мікалай Піліпавіч 
Каралёў быў удастоены звання Героя Савецкага 
Саюза з уручэннем яму ордэна Леніна і медаля 
«Залатая Зорка». 

май – спалены вёскі Рэпішча, Бозак, Палядкі, Воля, 
Зялёная Дубрава. 

30 мая – партызанскаму атраду № 210 прысвоена 
імя І. В. Сталіна. 

чэрвень – спалены вёскі Краснік, Сталяры, станцыя 
Ясень. 

28 чэрвеня – горад Асіповічы быў цалкам 
вызвалены ад акупантаў. 

канец чэрвеня – асіповіцкія партызаны зліліся з 
часцямі наступаючай Чырвонай арміі. 

30 чэрвеня – войскі 3-й арміі пры ўдзеле партызан 
паспяхова ачысцілі паўночную тэрыторыю раёна ад 
гітлераўскіх захопнікаў. 


